
ಅಕ್ರೂರ ಉವಾಚ .

ತತೋ ವಿಜ್ಞಾತಸದ್ಭಾವಃ ಸ ತು ದಾನಪತಿಸ್ತಥಾ .

ತುಷ್ಟಾವ ಸರ್ವವಿಜ್ಞಾನಮಯಮಚ್ಯುತಮೀಶ್ವರಂ .. 5-18-47..

ಸನ್ಮಾತ್ರರೂಪಿಣೇಽಚಿಂತ್ಯಮಹಿಮ್ನೇ ಪರಮಾತ್ಮನೇ .

ವ್ಯಾಪಿನೇ ನೈಕರೂಪೈಕಸ್ವರೂಪಾಯ ನಮೋ ನಮಃ .. 5-18-48..
ಸತ್ತ್ವರೂಪಾಯ ತೇಽಚಿಂತ್ಯ!ಹವಿರ್ಭೂತಾಯ ತೇ ನಮಃ .
ನಮೋಽವಿಜ್ಞಾತಪಾರಾಯ ಪರಾಯ ಪ್ರಕೃತೇಃ ಪ್ರಭೋ .. 5-18-49..

ಭೂತಾತ್ಮಾ ಚೇಂದ್ರಿಯಾತ್ಮಾ ಚ ಪ್ರಧಾನಾತ್ಮಾ ತಥಾ ಭವಾನ್ .

ಆತ್ಮಾ ಚ ಪರಮಾತ್ಮಾ ಚ ತ್ವಮೇಕಃ ಪಂಚಧಾ ಸ್ಥಿತಃ .. 5-18-50..
ಪ್ರಸೀದ ಸರ್ವಸರ್ವಾತ್ಮನ್ ಕ್ಷರಾಕ್ಷರಮಯೇಶ್ವರ .

ಬ್ರಹ್ಮ-ವಿಷ್ಣು-ಶಿವಾಖ್ಯಾಭಿಃ ಕಲ್ಪನಾಭಿರುದೀರಿತಃ .. 5-18-51..
ಅನಾಖ್ಯೇಯಖರೂಪಾತ್ಮನ್!ಅನಾಖ್ಯೇಯಪ್ರಯೋಜನ .

ಅನಾಖ್ಯೇಯಾಭಿಧಾನಂ ತ್ವಾಂ ನತೋಽಸ್ಮಿ ಪರಮೇಶ್ವರ .. 5-18-52..

ನಯತ್ರ ನಾಥ!ವಿದ್ಯಂತೇ ನಾಮಜಾತ್ಯಾದಿಕಲ್ಪನಾಃ .
ತದ್ಬ್ರಹ್ಮ ಪರಮಂ ನಿತ್ಯಮವಿಕಾರಿ ಭವಾನಜಃ .. 5-18-53..
ನ ಕಲ್ಪನಾಮೃತೇಽರ್ಥಸ್ಯ ಸರ್ವಸ್ಯಾಧಿಗಮೋಯತಃ .
ತತಃ ಕೃಷ್ಣಾಚ್ಯುತಾನಂತವಿಷ್ಣುಸಂಜ್ಞಾಭಿರೀಡ್ಯಸೇ .. 5-18-54..

ಸರ್ವಾರ್ಥಸ್ತ್ವಮಜ!ವಿಕಲ್ಪನಾಭಿರೇತೈರ್ವಾದ್ಯೈರ್ಜಗದಖಿಲಂ ತ್ವಮೇವ ವಿಶ್ವಂ .

ವಿಶ್ವಾತ್ಮಂಸ್ತ್ವಮಿತಿ ವಿಕಾರಭಾವಹೀನಃ ಸರ್ವಸ್ಮಿನ್ ನ ಹಿ ಭವತೋಽಸ್ತಿ .. 5-18-55..
ಕಿಂಚಿದನ್ಯತ್ತ್ವಂ ಬ್ರಹ್ಮಾ ಪಶುಪತಿರರ್ಯಮಾ ವಿಧಾತಾ
ಧಾತಾ ತ್ವಂ ತ್ರಿದಶಪತಿಃ ಸಮೀರಣೋಽಗ್ನಿಃ ತೋಯೇಶೋ ಧನಪತಿ-
ರಂತಕಸ್ತ್ವಮೇಕೋ ಭಿನ್ನಾರ್ಥೈರ್ಜಗದಪಿ ಪಾಸಿ ಶಕ್ತಿಭೇದೈಃ .. 5-18-56..
ವಿಶ್ವಂ ಭವಾನ್ ಸೃಜತಿ ಸೂರ್ಯಗಭಸ್ತಿರೂಪೋ
ವಿಶ್ವಂಚ ತೇ ಗುಣಮಯೋಽಯಮಜ!ಪ್ರಪಂಚಃ .
ರೂಪಂ ಪರಂ ಸದಿತಿವಾಚಕಮಕ್ಷರಂಯ-

ಜ್ಜ್ಞಾನಾತ್ಮನೇ ಸದಸತೇ ಪ್ರಣಾತೋಽಸ್ಮಿ ತಸ್ಮೈ .. 5-18-57..

ಓಁನಮೋ ವಾಸುದೇವಾಯ ನಮಃ ಸಂಕರ್ಷಣಾಯ ತೇ .

ಪ್ರದ್ಯುಮ್ನಾಯ ನಮಸ್ತುಭ್ಯಮನಿರುದ್ಧಾಯ ತೇ ನಮಃ .. 5-18-58..
ಇತಿ ವಿಷ್ಣುಪುರಾಣೇ ಪಂಚಮಭಾಗೇ ಅಷ್ಟಾದಶಾಧ್ಯಾಯಾಂತರ್ಗತಂ
ಅಕ್ರೂರಕೃತಂ ಶ್ರೀಕೃಷ್ಣಸ್ತೋತ್ರಂ ಸಮಾಪ್ತಂ .

ವಿಷ್ಣುಪುರಾಣ .ಅಧ್ಯಾಯ 5/18/48-58..

viShNupurANa . adhyAya 5/18/48-58..

